
Annotatsiya: Avtomobil bortida vodorod ishlab chiqarish uchun ixcham va yuqori 

samarador elektrolizyor yaratildi hamda turli avtomobillarga o‘rnatildi. YAsalgan va 

laboratoriya sinovlaridan o‘tkazilgan elektrolizyor “Ekologiya, atrof-muhitni muhofaza 

qilish va iqlim o‘zgarishi” vazirligining Andijon viloyati boshqarmasi “Atrof-muhit 

monitoringi, iqlim o‘zgarishi va cho‘llanishga qarshi kurashish” bo‘limi tahliliy 

laboratoriyasi”da sinovdan o‘tkazildi va amaliyotga joriy qilindi. 

проводятся научно-исследовательские работы по использованию водородного 

топлива в автомобилях. Создан и установлен компактный и 

высокоэффективный электролизер для бортового производства водорода для 

conducting research on the use of hydrogen fuel in cars. A compact and highly efficient 

electrolyzer for on-board hydrogen production for a car has been created and installed. 

The electrolyzer manufactured and tested in the laboratory was tested and put into 

Bugungi kunda rivojlangan mamlakatlarda energiya resurslariga bo‘lgan talabning 

tarkibiy jihatdan o‘zgarishiga, jumladan, uglevodorod resurslarining o‘rnini boshqa 

manbalar hisobiga qoplashda ekologik toza hisoblangan qayta tiklanuvchi energiya 

manbalari bilan bir qatorda “yashil” vodorod energetikasini rivojlantirishga jiddiy 

e’tibor qaratilmoqda. 

Mamlakatimizda energetika xavfsizligini mustahkamlash maqsadida 

iqtisodiyotning energiya samaradorligini ta’minlashga yo‘naltirilgan kompleks chora-

tadbirlarni amalga oshirish, qayta tiklanuvchi energiya manbalaridan foydalanishni 

kengaytirish va vodorod energetikasi infratuzilmasini barpo etish 

maqsadida  davlatimiz rahbarining 2021 yil 9 apreldagi “O‘zbekiston Respublikasida 

qayta tiklanuvchi va vodorod energetikasini rivojlantirish chora-tadbirlari to‘g‘risida”gi 

qarori qabul qilindi [1]. 

Xalqaro ekspertlar tomonidan vodorodning jahon energetikasidagi ulushi 2050 

yilga kelib 18 foizni tashkil qilishi va XXI asr so‘ngiga kelib 40 foizdan oshishi prognoz 

qilinmoqda. “British Petroleum” kompaniyasining hisob-kitoblariga ko‘ra, dunyodagi 

tasdiqlangan neft zaxiralari, ishlab chiqarishning hozirgi sur’atlari saqlanishi sharoitida, 

50 yillik ehtiyojni qoplashi mumkin. Boshqa manbalar shuni ko‘rsatadiki, sayyoraning 

hozirgi neft iste’moli darajasi saqlanganda atigi 53 yilga, tabiiy gaz esa taxminan 60 yilga 

yetadi [2]. 

O‘zbekiston tabiiy gaz zaxiralari bo‘yicha dunyoning barcha mamlakatlari orasida 

19-o‘rin, ko‘mir bo‘yicha 25-o‘rin va neft zaxiralari bo‘yicha 45-o‘rinda turadi. SHu bilan 

birga, mamlakat zaxiralari ko‘rsatkichlari dunyoning top 10 ta davlatiga nisbatan ancha 

past. Respublikada ishlab chiqarilayotgan neft hozirdanoq mamlakat ehtiyojlarini 

qondira olmayapti. Hozirgi tasdiqlangan neft va gaz zaxiralari, hozirgi iste’mol darajasi 

saqlanganda, 25-35 yilga yetadi. Ko‘mir zaxiralari uzoqroq muddatga xizmat qiladi, 

ammo ko‘mirning o‘ziga xos ekologik kamchiliklari bor. 

Sanoatning rivojlanishi va aholi sonining o‘sishi ehtiyojlarning o‘sishiga olib keladi. 

Uni qondirish uchun energiya ishlab chiqarishni ko‘paytirish talab etiladi. Respublika 

mutaxassislarining prognozlariga ko‘ra, 2030 yilga borib O‘zbekistonda elektr 

energiyasiga bo‘lgan ehtiyoj qariyb 121 milliard kVt/soatni tashkil etadi, hozirgi paytda 

esa 70 milliard kVt/soatdan bir oz ko‘proq. Global isish va atrof-muhitning ifloslanishi 

insoniyat oldiga qaytarib bo‘lmaydigan jarayonlarning boshlanishiga yo‘l qo‘ymaslik 

vazifalarini qo‘ymoqda [3,4]. 

Ta’kidlash lozimki, “2020-2030 yillarda O‘zbekiston Respublikasini elektr 

energiyasi bilan ta’minlash konsepsiyasi”ga muvofiq, 2030 yilga kelib uglevodorod 

yoqilg‘isidan foydalanmasdan elektr energiyasi ishlab chiqaruvchi o‘rnatilgan 

quvvatlarning ulushi GESlar quvvatini 3800 MVtga etkazish, quvvati 3000 MVt bo‘lgan 

shamol va 5000 MVt bo‘lgan quyosh elektr stansiyalarini, 2400 MVt quvvatga ega atom 

elektr stansiyasini qurish hisobiga 50 foizga yaqinlashadi. Bunda o‘zgaruvchan quyosh 

va shamol elektr stansiyalarining ulushi 25 foizdan ortiq bo‘ladi [5,6]. 

Tan olish lozimki, o‘zgaruvchan ishlab chiqarish quvvatlarining bunday katta 

ulushi quvvat balansini tartibga solishda qiyinchiliklar tug‘diradi. Energiya balansini 

ishonchli tartibga solish va iste’molchilarni yuqori sifatli elektr energiyasi bilan 

ta’minlash uchun etarli miqdorda va sifatli zaxira quvvatlari- “akkumulyatorlar”talab 

qilinadi. 

Har bir manbaning o‘ziga xos ustuvor va zaif tomonlari bor va shunga ko‘ra ular 

turli ulushlarda ishlatilishi mumkin. Oxirgi yillarda ishlab chiqarish tannarxi sezilarli 

arzonlashayotgan “yashil” vodorod kelajakda salmoqli ulushga ega bo‘lishi kutilmoqda. 

Vodorod faqat energetika sohasida emas, balki boshqa ko‘pgina sohalarda ham muhim 

xomashyo sifatida qo‘llanilib kelinmoqda. 

Jumladan, vodorodning asosiy iste’molchisi kimyo sanoati bo‘lib, bu yerda vodorod 

asosan ammiak va metanol ishlab chiqarish, shuningdek, neft-kimyo sanoati uchun 

ishlatiladi. Neftni qayta ishlashda uning yordami bilan turli neft mahsulotlari oltingugurt 

birikmalaridan tozalanadi. Qora va rangli metallurgiyada vodorod turli texnologik 

jarayonlarda, masalan, sarflangan katalizatorlardan olinadigan oksidlarini kamaytirish 

orqali sof metallarni olish uchun ishlatiladi. Xususan, kimyoviy jihatdan sof mis, volfram 

va molibden ishlab chiqarish uchun yuqori toza vodorod talab qilinadi. 

Bundan tashqari radiotexnika sanoatida vodorod yarim o‘tkazgichli qurilmalar 

ishlab chiqarishda ishlatiladi.  Oziq-ovqat sanoatida vodorod suyuq yog‘larni, ya’ni 

o‘simlik moylarini gidrogenlash uchun ishlatiladi. YOg‘larning to‘yinmagan yog‘li 

kislotalari tarkibidagi qo‘sh bog‘larni qisman katalitik gidrogenatsiyalash, keyinchalik 

margarinlar, maxsus yog‘lar va sovunlarni ishlab chiqarish uchun ishlatilishi mumkin 

bo‘lgan “salomas”olish imkonini beradi. 

Hozirgi vaqtda jahon miqyosida vodorod energetikasi sohasida izlanishlar 

boshlang‘ich davrda ekanligi sababli, mazkur yo‘nalishga ustuvor e’tibor qaratilsa, 

respublikamiz ushbu sohada yetakchi davlatlar qatoriga qo‘shilish imkoniyatiga ega 

bo‘lishi mumkin. 

Bugungi kunda Innovatsion rivojlanish agentligining asosiy funksiyalaridan biri 

etib, qayta tiklanuvchi energetikani rivojlantirish sohasida muqobil va ekologik toza 

energiya manbai- “yashil” vodorodni ishlab chiqarish, saqlash va qo‘llash bo‘yicha 

innovatsion texnologiyalarni yaratish hamda joriy etishni tashkil qilish belgilangan [7-

9]. 

Vodorod qolgan barcha energiya manbalariga nisbatan afzallik va ustunliklarga ega 

bo‘lishiga qaramasdan, kelajakda dunyo miqyosida, boshqa qayta tiklanuvchi energiya 

manbalari kabi yagona energiya manbasi bo‘la olmasligi ehtimoldan holi emas. SHu 

bilan bir qatorda, vodorod energetikasining boshqa qayta tiklanuvchi energiya 

manbalari bilan birgalikda qo‘llanilishi atrof-muhitni ifloslantirish hamda qazib 

olinadigan tabiiy yoqilg‘i zaxiralarini asrash bo‘yicha umuminsoniy muammolarini hal 

etishning samarali usullaridan biri sifatida namoyon bo‘lishi mumkin. 

YAngi O‘zbekistonning 2022–2026 yillarga mo‘ljallangan taraqqiyot 

strategiyasida vodorod energetikasini rivojlantirishga ham alohida e’tibor qaratilgan. 

Unga ko‘ra: 

• 2023-2024 yillarda vodorod energetikasi materiallari va texnologiyalari 

bo‘yicha ilmiy loyihalarni amalga oshirish orqali yangi texnologiyalar (vodorodni 

saqlash uchun adsorberlar, metalgidrid tashuvchilar, vodorod olish uchun 

nanokatalizator va quyosh energiyasi asosidagi elektroliz) yaratiladi [10-14]; 

• 2022-2024 yillarda vodorod energetikasi sohasida yetakchi xorijiy ilmiy 

markaz va universitetlarga 20 nafar yosh olim va mutaxassislarning ilmiy 

stajirovkalari tashkil etiladi. 

Energetika vazirligi huzurida tashkil etilgan Qayta tiklanuvchi energiya manbalari 

milliy ilmiy-tadqiqot instituti tuzilmasida Vodorod energetikasi ilmiy-tadqiqot markazi 

hamda Qayta tiklanuvchi va vodorod energetikasi texnologiyalarini sinash va 

sertifikatlash laboratoriyasi tashkil etilgan. Hozirda ushbu institutda qayta tiklanuvchi 

va vodorod energetikasini rivojlantirish borasida ilmiy izlanishlar olib borilmoqda. 

Vodorod- ideal yoqilg‘i bo‘lib, birinchidan, u borliqdagi eng keng tarqalgan 

element sanaladi. Ikkinchidan, uning yonishida katta miqdorda energiya hosil bo‘ladi 

va biror-bir zararli gazlar ajralib chiqmaydi, faqat toza suv hosil bo‘ladi. 

Insoniyat vodorod energetikasining afzalliklarini ancha oldin anglab yetgan, biroq 

yirik sanoat ko‘lamida undan yoqilg‘i sifatida foydalanish yo‘lga qo‘yilmagan. Bunga 

sabab- yer yuzida vodorod toza holda uchramaydi, kimyoviy birikmalardan ajratib 

olingan vodorod esa qazilma uglevodorodlardan ancha qimmat. 

Qayta tiklanuvchan energiya manbalari qo‘llanilishining rivojlanishi «yashil 

vodorod» olish uchun sharoit yaratdi, yangi texnologiyalar rivojlanishi esa olinadigan 

vodorodning arzonlashib borishiga sabab bo‘lmoqda. 

Ekspertlarning prognozlariga ko‘ra, 2050 yilga kelib jahon energetikasidagi 

vodorod energiyasining ulushi 18 foiz, asr so‘ngiga kelib 40 foizdan ortiqni tashkil 

etishi kutilmoqda. 

1995 yilda Kanada jahonda birinchi bo‘lib shahar transport parkida vodorod 

yoqilg‘isidan foydalanishni boshlagan. 2005 yildan boshlab shunday loyihalar 

Niderlandiya, Ispaniya, Germaniya, Italiya, Lyuksemburg, Islandiyada davlatlarida 

amalga oshirilmoqda. 2018-2019 yillarda Avstraliya, Janubiy Koreya, Germaniya, 

Buyuk Britaniya, AQSHning ayrim shtatlari o‘zining Vodorod strategiyalarini ishlab 

chiqqan va tasdiqlagan [15-19]. 

Xo‘sh, sohaning mamlakatimizdagi  holati qanday?   Mamlakatimizda vodorod 

energetikasi sohasini rivojlantirish maqsadida Innovatsion rivojlanish agentligi 

«Vodorod energetikasi texnologiyalari ilmiy-amaliy innovatsion markazi»ni tashkil etdi. 

Ushbu markazda vodorodni olish, saqlash va foydalanish bo‘yicha tadqiqotlar olib 

borilmoqda. 

 
1- rasm. YAsalgan elektrolizyorlar 

 

O‘zbekistonda birinchilardan bo‘lib, ya’ni 2010 yildan boshlab Andijon 

mashinasozlik institutida avtomobillarda vodorod yonilg‘isidan qo‘shimcha yonilg‘i 

sifatida foydalanish evaziga yonilg‘ining sarfini va ishlangan gazlarning zaxarliligini 

kamaytirish ustida ilmiy- tadqiqot ishlari olib borilmoqda. Izlanishlar natijasida 

quyidagilarga erishildi [20-24]: 

Tadqiqotlar zamonaviy usullar va o‘lchov vositalaridan foydalanilgan holda 

amalga oshirildi; 

Eksperimentlarni rejalashtirishning asosiy texnik va matematik qonunlaridan 

foydalangan holda ishlab chiqilgan nazariy qonuniyatlar eksperimental tadqiqotlar 

natijalari bilan tasdiqlandi; 

Avtomobil bortida vodorod ishlab chiqarish uchun ixcham va yuqori samarador 

elektrolizyor yaratildi hamda turli avtomobillarga o‘rnatildi (1- rasm); 

YAsalgan elektrolizyor laboratoriya sinovlaridan o‘tkazili (2- rasm); 

Benzinli IYODning ta’minlash tizimiga vodorod gazini qo‘shish evaziga 

silindrlarning to‘ldirish koeffitsienti 0,90-0,95 gacha yetkazildi; 

IYOD silindrlarida yonish jarayonining to‘liqligi 85-90 % ga yetkazildi [25-28]; 

YOnish jarayonining to‘liqligini orttirish evaziga IYODning quvvati 10-15 % ga 

orttirildi; 

YOnish jarayonining to‘liqligini orttirish evaziga ishlangan gazlarning tarkibidagi 

uglerod oksidi (CO) gazining ulushi 1,8-2,2 % gacha kamaytirildi; 

Ishlangan gazlarning tarkibidagi yonmagan uglevodorodlar (SN)ning  ulushi 1,8-

2,2 % gacha kamaytirildi [29-33]. 

YAsalgan va laboratoriya sinovlaridan o‘tkazilgan elektrolizyor “Ekologiya, atrof-

muhitni muhofaza qilish va iqlim o‘zgarishi” vazirligining Andijon viloyati 

boshqarmasi “Atrof-muhit monitoringi, iqlim o‘zgarishi va cho‘llanishga qarshi 

kurashish” bo‘limi tahliliy laboratoriyasi”da sinovdan o‘tkazildi va amaliyotga joriy 

qilindi. 

